Bæjarstjórn Hveragerðisbæjar

Fundargerð 385. fundar


Ár 2009, fimmtudaginn 15. janúar kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Eyþór H. Ólafsson, Guðmundur Þór Guðjónsson, Aldís Hafsteinsdóttir, Unnur Þormóðsdóttir, Herdís Þórðardóttir,  Róbert Hlöðversson og Ellen Ýr Aðalsteinsdóttur.  
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Unnur Þormóðsdóttir,  setti fund og stjórnaði. 

Leitaði hún eftir athugasemdum um fundarboð en engar komu fram.
Dagskrá:

1. Fundargerðir

1.1. Bæjarráðs frá 8. janúar 2009.

1.2. Skipulags- og byggingarnefndar frá 6. janúar 2009.

2. Ályktun vegna niðurskurðar á þjónustu við Heilbrigðisstofnun Suðurlands.

3. Framkvæmdaheimild fyrir gufulögn að vallarhúsi.

4. Fundargerðir til kynningar;

4.1 Bæjarstjórnar frá 18. desember 2008.

Hér var gengið til dagskrár

1. Fundagerðir;

1.1. Bæjarráðs frá 8. janúar 2009.

Eftirtaldir tóku til máls: Herdís Þórðardóttir, Aldís Hafsteinsdóttir, Eyþór H. Ólafsson, Unnur Þormóðsdóttir, Guðmundur Þór Guðjónsson og Ellen Ýr Aðalsteinsdóttir.
Fundargerðin samþykkt samhljóða.


1.2. Skipulags- og byggingarnefndar frá 6. janúar 2009.

Eftirtaldir tóku til máls: Unnur Þormóðsdóttir, Aldís Hafsteinsdóttir, Eyþór H. Ólafsson, Herdís Þórðardóttir, Róbert Hlöðversson, Guðmundur Þór Guðjónsson og Ellen Ýr Aðalsteinsdóttir. 
Liður 1 borinn upp sérstaklega:

Bæjarstjórn samþykkir samhljóða að vísa ákvörðun um gerð deiliskipulags á umræddum reit til endurskoðunar fjárhagsáætlunar þar sem ekki er gert ráð fyrir fjármunum til verksins á gildandi áætlun. 

Fundargerðin að öðru leyti samþykkt samhljóða.



2. Ályktun vegna niðurskurðar á þjónustu við Heilbrigðisstofnun Suðurlands.
Bæjarstjórn Hveragerðis 
samþykkti samhljóða eftirfarandi ályktun vegna niðurskurðar á þjónustu við Heilbrigðisstofnun Suðurlands.
Eftirtaldir tóku til máls: Unnur Þormóðsdóttir, Herdís Þórðardóttir, Aldís Hafsteinsdóttir, Guðmundur Þór Guðjónsson, Ellen Ýr Aðalsteinsdóttir, Eyþór H. Ólafsson og Róbert Hlöðversson. 
Bæjarstjórn mótmælir harðlega þeirri þjónustuskerðingu sem fyrirhuguð er  á Heilbrigðisstofnun Suðurlands samkvæmt tillögum Heilbrigðisráðuneytisins.  

Verði vaktir skurðlæknis, fæðingarlæknis og svæfingarlæknis lagðar af og skurðstofu Hsu lokað utan dagvinnutíma og um helgar er verið að færa heilbrigðisþjónustu við Sunnlendinga marga áratugi aftur í tímann.

Með þessari ákvörðun er í raun verið að leggja niður fæðingardeild Heilbrigðisstofnunar Suðurlands þar sem  óhugsandi er að starfrækja fæðingardeild sem ekki er studd af fæðingarlækni á vakt. Fæðingar á Hsu voru um 200 árið 2008 auk allrar annarrar þjónustu sem fæðingardeildin veitir.  Það er með öllu óásættanlegt að þessi þjónusta verði færð til LSH í Reykjavík með öllu því óhagræði sem því fylgir fyrir notendur þjónustunnar og vandséð að sparnaður náist við slíka ráðstöfun. 

Til þess ber einnig að líta að Hellisheiðin getur verið erfiður farartálmi að vetrum og ekki sjálfgefið að samgöngur séu ávallt eins og best verður á kosið.  Notendur þjónustu fæðingardeildar við Hsu koma af öllu Suðurlandi og er ekki til bóta að auka enn frekar á ferðalög fæðandi móður með því að flytja fæðingarþjónustuna alfarið til Reykjavíkur.  Mikill mannauður og reynsla er fólgin í þeim störfum sem munu tapast af svæðinu ef ákvörðuninni verður haldið til streitu. 

Aðgerðir í þágu sparnaðar mega ekki tefla öryggi íbúa í tvísýnu og mikilvægt er að framtíðarsýn sé skýr þegar lagt er upp með breytingar og tilfærslu á þjónustu.  

Bæjarstjórn gagnrýnir að ekki skuli hafa verið haft samráð við sveitarfélögin og heimamenn í aðdraganda þessara ákvarðana og skorar á heilbrigðisráðherra að endurskoða ákvörðun sína með öryggi og heill Sunnlendinga að leiðarljósi.
3. Framkvæmdaheimild fyrir gufulögn að vallarhúsi.

Orkuveita Reykjavíkur óskar eftir að Hveragerðisbær veiti framkvæmdaheimild fyrir gufulögn að vallarhúsi við fótboltavöllinn á Vorsabæjarvöllum. 
Eftirtaldir tóku til máls: Unnur Þormóðsdóttir.
Bæjarstjórn samþykkir að veita OR heimild til lagningar gufulagnar frá skilju handan Varmár og að aðstöðuhúsi við Grýluvöll.  Er lagning gufulagnar á þessum stað í fullu samræmi við orkulög nr. 58/1967.
4. Fundargerðir til kynningar;

4.1. Bæjarstjórnar frá 18. desember 2008.
Fundargerðin upp lesin og samþykkt samhljóða.

Fleira ekki gert og fundi slitið kl. 18:14
	Guðmundur Þór Guðjónsson, (sign).

		Herdís Þórðardóttir


	Eyþór H. Ólafsson, (sign).

		Ellen Ýr Aðalsteinsdóttir, (sign).


	Aldís Hafsteinsdóttir, (sign)
		Róbert Hlöðversson, (sign).


	Unnur Þormóðsdóttir, (sign)

		
	Helga Kristjánsdóttir, (sign).

